
Namhlanje sivakashela abalimi eduze 
nesikole. 
Sonke singene ebhasini lesikole.

Sivakashela abalimi7

Sime kumlimi otshala imifino. 
Sibone ugandaganda. 
Sibone imifino emihle, 
Utamatisi, iklabishi, ummbila, 
amazambane nomoba.

Umlimi usiphe umoba
uThemba uqale ukuwudla khona lapho.
Uyazi ukuthi umoba wenza ushukela?
Sibone nobhekilanga.

Emva kwaloko siye kumlimi ofuya 
izinkomo. Umlimi unezinkomo zenyama.
Unezinkomo zobisi futhi. Angithi uyazi 
ukuthi izinkomo zisinika inyama nobisi?

Nakuya sesiyobona izinkomo 
zobisi. Umlimi wasibonisa ukusenga. 
Besimangele! 
Uyazi ukuthi izinkomo zobisi zisipha 
ushizi nebhotela?

Ungaqagela siye kuphi? 
Ipulazi lezinkukhu! Umlimi usibonise 
izikhukhukazi. Usibonise uwaqoqa 
kanjani amaqanda. Amaqanda phela 
enza ama-omelette amnandi.

Endleleni sime esitolo somunye umlimi. 
Sithenge ummbila owosiwe. Abanye 
bathenge upop-corn. Abanye 
bathenge ibiltong. Abanye bathenge I 
milk-shake, abanye ismoothie.

Ngu 4 ntambama. Sesisesikoleni manje. 
Sikhathele. Izisu zigcwele ukudla 
okumnandi futhi okuhlukile. 

SAL_Gr3_BB2_Zulu.indd   8 2017/11/06   12:53 PM



9

Ukusiza emdlalweni8

Namuhla sinomdlalo webhola lezinyawo. 
Ngethemba ukuthi sizowina.

Bhekani uRori, bhekani noNomsa. 
Bagijima ngempela. uRori ukhahlela 
ibhola ngamandla.  
Abafundi bayabongela “Rori Rori!”

“Eshu! Eshu!” Kukhala uPeter
Ibhola limshaye ekhaleni! Bheka manje, 
uyopha.  
“Abosizo oluphuthumayo! Mabasheshe!” 
kumemeza usompempe.

Nanguya uBongi no Paul. Bayagijima. 
Bangabasizi bosizo lokuqala. Abafundi 
bethukile manje.  
uPaul ufaka amagilavu masinya ngoba 
ubona igazi kuPeter.

“Hlala phansi, Peter. Sebenzisa le thishu.
Cindezela ikhala kanje,” kusho uPaul 
embonisa. 
“Peter, musa ukugobisa ikhanda,” kusho 
uBongi evula ibhokisi losizo lokuqala.

“Ungathuki Peter, uzoba ngcono.”
“Masishintshe ithishu yakho. Yisa 
ikhanda emuva. Ungafinyi!”

Hawu! Ngizizwa 
ngingcono manje.

“Prrrr.” UNompempe ubiza abadlali. 
Umdlalo uyaqhubeka. Khona lapho 
LADUMA!! IGOLI!! 
Isikole sethu sinqobile! Halala! Lesedi 
Halala.

Usuku lwemidlalo yezilwane9

Namuhla usuku lwemidlalo yezilwane.

Mina ngiyagxuma.
Ngigxumela phezulu kakhulu.
Wena uyakwazi?

Mina ngiyakhahlela.
Ngikhahlela kakhulu.
Wena uyakwazi?

Mina ngiyaphonsa.
Ngiphonsela phezulu kakhulu.
Wena uyakwazi?

Mina ngiyanqaka.
Nginqaka kahle kakhulu.
Wena uyakwazi?

SAL_Gr3_BB2_Zulu.indd   21 2017/11/06   12:55 PM



2222

Mina ngiyabhukuda.
Ngibhukuda ngisheshe kakhulu.
Wena uyakwazi?

Mina ngiyagijima.
Ngigijima kakhulu.
Wena uyakwazi?

Sinqobile!
Singabanqobi.
Sonke singabanqobi.

10

1 iwolintshi
1 uphopho
1 uphayinaphu
2 amahhabhula
2 ubhanana

Izithako

Okudingayo 
ummese
ibhodi
indishi
isikhamijusi

Ukwenza isaladi yezithelo

Cwecwa amahhabhula. 
Wasike abe yizingcezwana.

1

Indlela yokwenza

Hluba ubhanana. 
Wuqobe.

2

Cwecwa uphopho. 
Wusike ube yizingcezwana.

3

Cwecwa uphayinaphu. 
Wusike ube yizingcezwana.

4

Hlanganisa izithelo endishini.

5

Khama iwolintshi.

6

Thela ijusi phezu kwesaladi.  
Yidla isaladi yakho emnandi yezithelo.

7

Sidweba izithombe11

Udwebani? 
Ngidweba isithombe somkhumbi.

UPeter udwebani?
UPeter udweba isitimela.

UBongi udwebani?
UBongi udweba isithombe sebhayisikili 
lakhe.

UMike udwebani yena? 
Udweba isithombe senqola 
yezimbongolo.

UDavid uzodwebani?
Uzodweba ihelikhoptha.
Ubone le helikhoptha idlula 
ngasesikoleni izolo.

U-Ann uzodweba indiza.
uAnn ufisa ukuya phesheya. 

ULindiwe yena. “Hmmm! 
Sengicabangile. Ngizodweba imoto 
enejubane. Ngizongenela iFormular 
One ngelinye ilanga.”

Nangu omunye umfundi ephendula 
masinya.
“Thulani! Thulani! Nizobona esami 
isithombe. Umkhumbimkhathi! Sizoya 
emkhathini.Ubani ozohamba nami? 
Sizobona amaplanethi eduze”

SAL_Gr3_BB2_Zulu.indd   40 2017/11/06   12:57 PM



41

Abantu abasisizayo12

Namuhla usuku lwami lokuzalwa. 
Usoposi ulethe iphasela.  
Kazi sipho sini? 
Ngiyabonga.

Izigebengu zigqekeze ekhaya kubo Ann. 
Amaphoyisa afikile ukusiza.  
Amaphoyisa kufanele abophe 
izigebengu.

SAL_Gr3_BB2_Zulu.indd   42 2017/11/06   12:57 PM



43

uJabu uthole ingozi. Uphuke emlenzeni. 
I-ambulensi imhambise esibhedlela. 
Odokotela nonesi bamsizile. 
uJabu uzoba ngcono masinya.

“Bhekani! Bhekani! Ikhaya lakubo 
Lebo liyasha!” 
Omakhelwane bafonile masinya. 
Isicishamlilo sifike ngokushesha. 
Sizocisha umlilo masinya.

Inja ka Joseph iyagula. 
Udokotela wezilwane uzoyipopola. 
Udokotela uzojova inja kaJo futhi uthi 
“Jo, ungakhathazeki! Inja yakho izoba 
ngcono masinya.”

“Khamisa kakhulu”kusho udokotela. 
“Kufanele sigcwalise izinyo”  
“Uzongijova dokotela?” kubuza uSam.  
“Cha hhayi namhlanje”  
Uma ezwa loko, wamamatheka uSam.

Umama Jele ungumlimi.  
Utshala imifino ehlukene. 
Imifino siyayidinga. 
Imifino inempilo.

UNksz Thwala nguthisha wethu.
Usifundisa isiZulu. 
Uthisha uyabuza, “Pam usho kanjani 
ngesiZulu- Speak aloud”  
Uyaphendula uPam “Khuluma aloud”  
Waphendula uNelisiwe “Uzamile Pam 
kodwa sithi khuluma kakhulu” 
Uthisha wathi “Siyabonga Pam no 
Nelisiwe”

